
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
貞聖王后以本宅之曾當辛壬禍變，扶護老論，喜此科聲，不下於當身私親。其時所惶恐感嘆，至今追惟，宛如昨日。
世人不知裏面，雖謂先親際遇，由於戚聯，實則不然。癸亥春，先親以太學掌議入侍崇文堂，上見奏對進退，大奇之，入於宣禧宮曰：『今日爲世子得相國材矣。』宣禧宮問：『誰也？』上曰：『乃掌議洪某也。』爲此人設後謁聖，吾甚期待矣。宣禧宮爲余傳之。以此見之，先親之際遇，自布衣時得矣。揀擇時聞有他擬望處女，而且吾雖宰相之孫女，祖父旣不在世，即一士人之女，被選乃意外也。聖意非但最愛我也，謂吾先親可以爲大用之臣，以吾爲先親之女所以完定也。先親雖非藉戚里，以若地望才局，猶得際遇，何患不

